
Cyflwyniad

Beth yw diben yr adroddiad hwn?
Mae'r ddogfen hon ar gyfer rhieni/gofalwyr, staff yr ysgol, llywodraethwyr ysgol
ac unrhyw un sydd a diddordeb mewn addysg yng Nghastell-nedd Port Talbot.

Mae'n nodi manylion y cynnig i gau darpariaeth y ganolfan cymorth dysgu
arbenigol ar gyfer disgyblion oedran uwchradd ag Anawsterau Llythrennedd
Penodol (ALIP) yn Ysgol Gymunedol Cwmtawe, Ffordd Parc Ynysderw,
Pontardawe, Abertawe SA8 4EG.

Gwneir y cynnig yn unol & Chod Trefniadaeth Ysgolion Llywodraeth Cymru
2018 (011/2018). Mae Adran 2.3 o Go6d Trefniadaeth Ysgolion 2018 yn cyfeirio
at elfennau o drefniadaeth ysgolion sy'n gofyn am gyhoeddi cynigion, gan
gynnwys, 'newid yn y math o anghenion addysgol arbennig y mae ysgol
arbennig yn darparu ar eu cyfer'.

Cefndir ein cynnig

Mae'r cyngor yn gyfrifol am hyrwyddo safonau addysg uchel ac am ddarparu
addysg gynradd ac uwchradd effeithlon. Mae cael yr ysgolion a'r darpariaethau
lawn yn y mannau iawn a sicrhau eu bod yn addas ar gyfer yr 21ain ganrif yn
her a wynebir gan y Cyngor. Bydd cyflawni hyn yn golygu adolygu nifer a math
yr ysgolion sydd gan y cyngor yn ei ardal ac asesu a yw'r defnydd gorau yn cael
ei wneud o adnoddau a chyfleusterau. Bydd hyn yn cynnwys sicrhau
darpariaeth addas ar gyfer y disgyblion hynny ag anghenion addysgol
arbennig/anghenion dysgu ychwanegol.

Mae gweithredu'r Rhaglen Strategol Gwella Ysgolion (RhSGY) yn cynnwys
adolygu'r ddarpariaeth bresennol a phenderfynu ar y nifer a'r math o ysgolion
sydd eu hangen i gyflwyno addysg yn effeithiol ac yn effeithlon ar draws y
fwrdeistref sirol. Mae'n debygol y bydd yn arwain at newid sylweddol, gan
gynnwys agor ysgolion newydd, cau ysgolion presennol, uno neu gyfuno
ysgolion, ffedereiddio ysgolion a hyrwyddo mentrau newydd sy'n cefnogi

cydweithio rhwng ysgolion. Bydd hefyd yn cynnwys ad-drefnu'r ddarpariaeth

addysg i sicrhau bod disgyblion yn cael mynediad at y cymorth arbenigol, y
sgiliau a'r arbenigedd sydd ar gael yn y fwrdeistref sirol ac yn elwa ohonynt.

Mae'r cyngor wedi penderfynu adolygu ei ddarpariaeth i fynd i'r afael a'r
canlynol:

e yrangen am leoedd a hygyrchedd ysgolion
e safonau addysgol

e safon ac addasrwydd adeiladau ysgol

¢ rheolaeth ariannol effeithiol

Y Ddarpariaeth a'r Galw Presennol

Mae'r cyngor yn gyfrifol am sicrhau bod darpariaeth addas ar gyfer disgyblion
ag Anghenion Dysgu Ychwanegol (ADY). Bydd cyflawni hyn yn golygu adolygu
nifer a math yr ysgolion sydd gan y cyngor yn ei ardal ac asesu a yw'r defnydd
gorau yn cael ei wneud o adnoddau a chyfleusterau.

Yng Nghastell-nedd Port Talbot, mae 761 o leoedd cynlluniedig ar hyn o bryd ar
draws Canolfannau Cymorth Dysgu ac Ysgolion Arbennig. Mae hyn yn
cynnwys: 19 Canolfan Cymorth Dysgu sy'n cynnig 281 o leoedd cynlluniedig ar
gyfer disgyblion oed cynradd sydd ag amrywiaeth o Anghenion Dysgu
Ychwanegol. 8 Canolfan Cymorth Dysgu ar lefel eilaidd, sy'n cynnig 163 o
leoedd cynlluniedig a ariennir. Mae'r Canolfannau Cymorth Dysgu hyn yn
cynnig lleoliadau arbenigol i blant a phobl ifanc ag anghenion gan gynnwys
Anhwylder y Sbectrwm Awtistiaeth; Anawsterau Cymdeithasol, Emosiynol ac
Ymddygiadol; anghenion leferydd, iaith a chyfathrebu; nam ar y clyw ac
anawsterau dysgu cymedrol/difrifol/dwys. Darperir addysg hefyd ar gyfer
disgyblion mewn 2 ysgol arbennig (Ysgol Maes y Coed ac Ysgol Hendrefelin),
sy'n darparu ar gyfer anghenion plant a phobl ifanc sydd a'r ADY mwyaf
cymhleth.

Trwy system olrhain a monitro gadarn, mae data'r Awdurdod Lleol yn dangos
bod mai'r maes lle mae'r angen mwyaf ar lefel gynradd, ac felly lle mae'r galw
am ddarpariaeth arbenigol am y tair blynedd nesaf yn parhau i fod mewn
perthynas ag Anhwylder y Sbectrwm Awtistig (ASA), yn ogystal ag Anawsterau

Dysgu Difrifol ac Anawsterau Dysgu Dwys a Lluosog (ADD/ADDLI). Ar lefel
uwchradd, y maes lle mae'r angen mwyaf ac felly lle mae'r galw am
ddarpariaeth arbenigol am y tair blynedd nesaf hefyd mewn perthynas ag ASA,
Anawsterau Dysgu Cymedrol (ADC) ac Anawsterau Cymdeithasol, Emosiynol
ac Ymddygiadol (ACEY).

Mewn ymateb i angen ASA, darparwyd lleoedd disgyblion ychwanegol o fewn y
5 mlynedd diwethaf yn Ysgol Gynradd Waunceirch ac Ysgol Gynradd
Blaenhonddan, ac yn Ysgol Gyfun Dwr y Felin ar gyfer disgyblion oedran
uwchradd. Mae 12 o leoedd ychwanegol cynlluniedig ar gyfer disgyblion ag
ADD/ADC hefyd wedi'u creu yn Ysgol Arbennig Hendrefelin ac mae'r Achos
Amlinellol Strategol (AAS) mewn perthynas a Phrosiect Ysgol Arbennig Maes y
Coed wedi'i gymeradwyo gan Ysgrifennydd y Cabinet dros Addysg a gall symud
ymlaen yn awr i'r cam Achos Busnes Amlinellol (ABA) i greu capasiti
ychwanegol yn Ysgol Maes y Coed ar gyfer disgyblion ag ADDLI.

Mae'r cynnig yn ceisio sicrhau bod adnoddau'n cael eu defnyddio'n effeithiol yn
unol &'r angen am leoedd arbenigol o fewn y Fwrdeistref Sirol.

Y cynnig a'r rheswm dros gynnig y newid

Bwriedir cau'r Ganolfan Cymorth Dysgu ar gyfer disgyblion ag ALIP yn Ysgol
Gymunedol Cwmtawe, Ffordd Parc Ynysderw, Pontardawe, Abertawe SA8 4EG
0 1 Medi 2025.

Mae Cyngor Castell-nedd Port Talbot wedi ymrwymo i hyrwyddo safonau
llythrennedd uchel ar gyfer pob plentyn a pherson ifanc. Dylai pob dysgwr gael
mynediad at addysgu 'o safon am y tro cyntaf' o0 ansawdd uchel ac wedi'i
wahaniaethu ar draws y cwricwlwm yn ein hysgolion a'n lleoliadau prif ffrwd,
wedi'i lywio gan ymchwil gyfredol a chanllawiau cenedlaethol.

Cydnabyddir bod rhai plant a phobl ifanc yn gweld dysgu darllen ac ysgrifennu'n
llawer mwy heriol nag eraill, er gwaethaf cyfleoedd a mewnbwn o ansawdd
uchel. Mae ymchwil yn tynnu sylw at bwysigrwydd nodi anghenion yr unigolion
hyn yn gynnar a sicrhau eu bod yn cael mynediad at gwricwlwm gwahaniaethol

I wneud cynnydd addas, gan gyd-fynd & pholisi cenedlaethol ac arfer da ar gyfer
plant a phobl ifanc ag Anghenion Dysgu Ychwanegol (Céd Ymarfer ADY, 2021
para 20.10).

Ystyrir bod asesu ac ymyrryd yn gynnar nid yn unig yn hanfodol i fynd i'r afael ag
anawsterau llythrennedd, ond mae hefyd yn hanfodol i atal y gofid emosiynol a'r
ymddieithrio rhag dysgu a all ddigwydd o ganlyniad i'r rhwystrau hyn i ddysgu.
Ysgolion prif ffrwd sydd yn y sefyllfa orau i nodi a diwallu anghenion dysgwyr ag
anawsterau llythrennedd mewn amgylchedd cynhwysol 'sy'n gyfeillgar i
lythrennedd' sy'n hyrwyddo hawliau plant. Mae canolbwyntio ar addysgu o safon
am y tro cyntaf, ochr yn ochr a datblygiad staff cyfan rheolaidd, yn hanfodol, yn
ogystal & gweithio mewn partneriaeth a rhieni a gofalwyr.

Drwy weithredu CDUau yn llwyddiannus, mae ysgolion yn cefnogi pobl ifanc
gydag ystod o anghenion dysgu penodol ychwanegol gan gynnwys Alp. Ar hyn
o bryd mae 10 disgybl ag Alp ar draws Castell-nedd Port Talbot sydd a CDU a
Gynhelir gan yr Awdurdod Lleol. Maent i gyd yn cael eu haddysgu a'u cefnogi
mewn ysgolion prif ffrwd, gan sicrhau eu bod wedi'u hintegreiddio'n llawn a bod
ganddynt fynediad cyfartal at bob agwedd ar weithgareddau a chyfleoedd prif
ffrwd.

Mae C6d Anghenion Dysgu Ychwanegol Cymru hefyd yn nodi:

"Mae Llywodraeth Cymru o’r farn bod addysg gynhwysol, lle mae pob
disgybl yn manteisio ar gyfleoedd cyffredin mewn ffyrdd sy’n berthnasol i'w
hanghenion, ac sy’n sicrhau eu bod yn perthyn yn llawn i gymuned yr
ysgol, o fudd i bawb... Mae’r system ADY yn dibynnu ar wybodaeth a
phrofiad staff addysgu i nodi ffyrdd o ddarparu cyfleoedd priodol i bob
plentyn a pherson ifanc allu manteisio ar y cwricwlwm. Dylai diwallu
anghenion dysgwyr ag ADY fod yn rhan o ymdrech yr ysgol neu’r sefydliad
cyfan i wella’r ysgol neu’r sefydliad. Mae gwybodaeth staff am sgiliau a
galluoedd pob plentyn a pherson ifanc yn allweddol i hyn. Ni ellir
gwahaniaethu, felly, rhwng gwella prosesau addysgu a dysgu ar gyfer plant
a phobl ifanc ag ADY a gwella prosesau addysgu a dysgu ar gyfer plant a
phobl ifanc yn yr ysgol gyfan neu’r sefydliad addysg bellach cyfan.”



Ar hyn o bryd, mae 0 disgybl yn y Ganolfan Cefnogi Dysgu ar gyfer disgyblion
ag Alp yn Ysgol Gymunedol Cwmtawe.

Mae'r tabl sy'n dilyn (tabl 1) yn amlinellu niferoedd disgyblion yng Nghanolfan
Cefnogi Dysgu Ysgolion Cymunedol Cwmtawe ar gyfer disgyblion & dyslecsia
dros y pum mlynedd academaidd flaenorol. Fe'u derbyniwyd o'r Cyfrifiad
Ysgolion Blynyddol ar Lefel Disgyblion (PLASC) y mae'n rhaid ei gynnal ym mis
lonawr bob blwyddyn.

Tabl 1

Nifer y disgyblion yng Nghanolfan Cefnogi Dysgu Ysgolion Cymunedol Cwmtawe ar
gyfer disgyblion & dyslecsia dros y pum mlynedd academaidd diwethaf (PLASC)

Blwyddyn Academaidd

2020/2021 2021/2022 2022/2023 2023/2024 2024/2025

Disgyblion 6 5 2 1 0

Mae'r data'n dangos bod nifer y disgyblion dros y blynyddoedd diwethaf wedi
gostwng yn sylweddol. Sylwer, ar hyn o bryd mae 0 disgybl oed statudol yn
mynychu'r Ganolfan Cefnogi Dysgu yn y flwyddyn academaidd 2024/2025.

Yn ogystal, nid oes unrhyw athrawon na staff cynorthwyol yn cael eu cyflogi yn
y Ganolfan Cefnogi Dysgu ar hyn o bryd.

Nid ystyrir mai cynnal darpariaeth heb unrhyw ddisgyblion yw'r defnydd gorau o
adnoddau'r Cyngor, ac felly cynigir y dylai'r ddarpariaeth Canolfan Cymorth
Dysgu ar gyfer Alp gau.

Os caiff ei gymeradwyo, bydd y cynnig yn dod i rym ym mis Medi 2025.

Manteision y Cynnig




Mae'r cynnig yn ceisio sicrhau bod adnoddau'n cael eu defnyddio’'n effeithiol ac
yn cael eu hailbwrpasu i ddarparu darpariaeth ychwanegol mewn meysydd lle
rydym wedi nodi'r angen mwyatf.

Darperir cefnogaeth arbenigol i ddisgyblion ag ADY ym mhob sefydliad prif
ffrwd gan gynnwys ysgolion cyfrwng Cymraeg yn unol & CDUau disgyblion
unigol a bydd yn rhan o gontinwwm o gefnogaeth yn unol & Diwygio ADY. Mae
cyfrwng iaith darpariaeth ADY yn rhan annatod o effeithiolrwydd ac ansawdd y
ddarpariaeth ei hun. Roedd pasio Deddf Anghenion Dysgu Ychwanegol a'r
Tribiwnlys Addysg (Cymru) 2018 (y Ddeddf) yn drobwynt yn y cyd-destun hwn
ac yn sefydlu'r egwyddor bod angen i'r system ADY yng Nghymru fod yn
ddwyieithog, ac felly mae'r ddarpariaeth cyfrvng Cymraeg yn hafal i'r
ddarpariaeth cyfrwng Saesneg.

Yn unol & Chod Anghenion Dysgu Ychwanegol Cymru, mae gan ysgolion prif
ffrwd ddyletswydd i ddarparu darpariaeth ddysgu ychwanegol (DDdY) i gefnogi
dysgwyr ag ADY fel y nodir yn eu CDU. Bydd hyn yn sicrhau bod disgyblion ag
Alp wedi'u hintegreiddio'n llawn a bod ganddynt fynediad cyfartal at bob agwedd
ar weithgareddau a chyfleoedd prif ffrwd yn eu hiaith ddewisol.

Pa opsiynau a ystyriwyd?

Mae'r cyngor yn gyfrifol am sicrhau ei fod yn gwneud y defnydd mwyaf effeithiol
o adnoddau a chyfleusterau er mwyn darparu'r cyfleoedd addysgol gorau oll i
blant a phobl ifanc.

Opsiwn 1 -y sefyllfa bresennol, cynnal y ddarpariaeth bresennol yng
Nghastell-nedd Port Talbot

Mae gan y Cyngor gyfrifoldeb i adolygu'r nifer a'r math o ysgolion sydd ganddo a
gofyn a yw'n gwneud y defnydd gorau o adnoddau a chyfleusterau i ddarparu
cyfleoedd addysgol addas i blant a phobl ifanc Castell-nedd Port Talbot.

Nid ystyrir mai cynnal y sefyllfa bresennol yng Nghanolfan Cymorth Dysgu
Ysgol Gymunedol Cwmtawe i ddisgyblion ag ALIP yw'r defnydd gorau o
adnoddau a chyfleusterau a byddai'n arwain at ariannu'r Ganolfan Cymorth
Dysgu heb unrhyw ddisgyblion yn bresennol. Gallai hyn olygu na fydd

adnoddau ariannol yn cael eu hailbwrpasu i ddarparu darpariaeth ychwanegol
mewn meysydd lle rydym wedi nodi'r angen mwyaf.

Ni fydd cynnal y sefylifa bresennol yn creu cyfleoedd i fynd i'r afael & phryderon
nac i leddfu'r pwysau presennol i fynd ir afael a'r galw am leoedd mewn
ardaloedd eraill. Ar sail defnydd effeithlon o arian cyhoeddus, nid ystyrir mai
cynnal darpariaeth heb unrhyw ddisgyblion yw'r defnydd gorau o adnoddau'r
Cyngor.

Nid yw'r dewis hwn yn cael ei ffafrio gan swyddogion.

Opsiwn 2 — Cau Canolfan Cefnogi Dysgu Ysgol Gymunedol Cwmtawe ar
gyfer disgyblion a dyslecsia a pharhau i ddarparu cymorth ychwanegol
mewn lleoliadau prif ffrwd

Parhau i ddarparu cymorth arbenigol i ddisgyblion ag ALIP ym mhob sefydliad
prif ffrwd yn unol & CDUau disgyblion unigol. Bydd hyn yn ffurfio rhan o
gontinwwm o gefnogaeth yn unol &'r Ddeddf Diwygio ADY. Yn unol & Chod
Anghenion Dysgu Ychwanegol Cymru, mae gan ysgolion prif ffrwd ddyletswydd
| ddarparu darpariaethau dysgu ychwanegol (DDdY) i gefnogi dysgwyr ag ADY
fel y nodir yn eu CDU. Bydd hyn yn sicrhau bod disgyblion ag ALIP wedi'u
hintegreiddio'n llawn a bod ganddynt fynediad cyfartal at bob agwedd ar
weithgareddau a chyfleoedd prif ffrwd yn eu hiaith ddewisol.

Mae'r opsiwn hwn yn rhoi defnydd mwy effeithiol o arian cyhoeddus gan y bydd
yr arian yn cael ei ail-bwrpasu i ddarparu darpariaeth ychwanegol mewn
meysydd lle rydym wedi nodi'r angen mwyaf.

Mae'r dewis hwn yn cael ei ffafrio gan swyddogion.

Yr opsiwn a ffefrir - Opsiwn 2

Ar 6l ystyried y gwybodaeth a gasglwyd hyd yma, barn swyddogion yw bod
Opsiwn 2 yn drech na'r dewis arall a ystyriwyd gan fod yr opsiwn hwn yn
sicrhau y bydd cyllid yn cael ei ailowrpasu i ddarparu darpariaeth ychwanegol
mewn meysydd lle rydym wedi nodi'r angen mwyaf. Ar hyn o bryd nid oes
unrhyw ddisgyblion yn cael mynediad i Ganolfan Cefnogi Dysgu Ysgol

8



Gymunedol Cwmtawe a ariennir ar gyfer disgyblion ag ALIP gan fod pob disgybl
oed uwchradd sydd & CDU ar gyfer ALIP o fewn yr Awdurdod Lleol yn cael eu
rhoi o fewn dosbarthiadau prif ffrwd yn ein hysgolion uwchradd. Mae Opsiwn 2
hefyd yn sicrhau bod disgyblion Cymraeg iaith gyntaf oedran uwchradd sydd a
CDUau ar gyfer ALIP yn gallu parhau gyda'u haddysg Gymraeg mewn ysgol
uwchradd cyfrwng Cymraeg. Felly, mae'n cael ei ffafrio fel sail ymgynghori.

Manylion yr ysgol y mae'r cynnig hwn yn effeithio arni

Ysqgol Gymunedol Cwmtawe

Mae Ysgol Gymunedol Cwmtawe, Ffordd Parc Ynysderw, Pontardawe,
Abertawe SA8 4EG yn ysgol uwchradd 11-16 oed i fechgyn a merched ym
Mhontardawe yng Nghwm Tawe.

Ar hyn o bryd, mae gan yr ysgol le i 1284 o ddisgyblion amser llawn. Yn 6l
PLASC 2024, mae 1115 o ddisgyblion amser llawn yn yr ysgol. Mae'r ysgol
hefyd yn cynnal darpariaeth Canolfan Cefnogi Dysgu ASA arbenigol ar gyfer 13
lle a darpariaeth Canolfan Cefnogi Dysgu ALIP ar gyfer 12 lle.

Rhagwelir y bydd niferoedd disgyblion amser llawn yn yr ysgol yn gostwng dros
y pum mlynedd nesaf fel y dangosir yn nhabl 2.

Dangosir niferoedd disgyblion amser llawn hanesyddol yn nhabl 3.

Tabl 2
Gwirioneddol Nifer Nifer Nifer Nifer Nifer
Nifer ar y rhagamcanol | rhagamcanol | rhagamcanol | rhagamcanol | rhagamcanol
gofrestr ar y gofrestr | ary gofrestr ar y gofrestr ar y gofrestr ar y gofrestr
ym mis lonawr ym mis ym mis ym mis ym mis ym mis
2024 lonawr 2025 | lonawr 2026 lonawr 2027 | lonawr 2028 lonawr 2029
AILI 1115 1,100 1,055 974 901 868
Tabl 3
A/LI 2019/20 2020/2021 | 2021/2022 | 2022/2023 | 2023/2024

1228 1183 1165 1170 1115




Ni fydd cau Canolfan Cefnogi Dysgu Ysgol Gymunedol Cwmtawe ar gyfer
disgyblion ag ALIP yn cael unrhyw effaith niweidiol ar gapasiti disgyblion amser
llawn yr ysgol.

Ansawdd a safonau addysg

Cafodd yr ysgol ei harolygu diwethaf gan Estyn yn 2018 a barnwyd bod y
perfformiad presennol yn rhagorol ac yn dda ym mhob maes. Adroddir bod
"dyheadau uchel ar gyfer pob disgybl wrth wraidd gwaith Ysgol Gymunedol
Cwmtawe. Mae'r rhan fwyaf o ddisgyblion yn arddangos etheg gwaith
cadarnhaol ac maent wedi ymrwymo i gyflawni eu potensial. Maen nhw'n
gwneud cynnydd cryf yn eu gwybodaeth, eu cyfathrebu a'u sgiliau ac yn
cyrraedd safonau academaidd uchel."”

(Estyn 2018)

Lles ac agweddau at ddysgu

Mae gan Ysgol Gymunedol Cwmtawe hanes da o les ac agweddau tuag at
ddysgu. Mae Estyn wedi nodi, "Mae'r rhan fwyaf o ddisgyblion yn dangos
agweddau cadarnhaol at eu dysgu. Maent wedi paratoi'n dda ac yn setlo'n
gyflym mewn gwersi, yn barod i weithio. Mae llawer yn ymateb yn frwdfrydig i'r
addysgu ac yn awyddus i ofyn ac ateb cwestiynau. Mae ganddyn nhw etheg
gwaith cadarnhaol, maen nhw'n llawn cymhelliant ac yn cynnal eu ffocws yn
dda yn ystod tasgau.”

Dysgu ac Addysgu

Dywedodd Estyn fod gan y rhan fwyaf o athrawon berthynas gref &'u disgyblion
ar draws yr ysgol. Maent yn eu hannog a'u cefnogi'n gyson, tra'n darparu lefelau
uchel o her. Mae'r athrawon hyn yn angerddol am eu pwnc ac mae eu
brwdfrydedd yn ennyn diddordeb disgyblion yn llwyddiannus.

Gofal, Cymorth ac Arweiniad
Adroddodd Estyn hefyd, "Mae'r ysgol yn gymuned ofalgar a chynhwysol, sy'n
hyrwyddo diwylliant o ddisgwyliadau uchel a gofal i eraill. Mae datganiad

cenhadaeth yr ysgol o ‘Gallwn Iwyddo, a byddwn yn llwyddo, drwy weithio
gyda'n gilydd a rhoi ein gorau' yn cael effaith gadarnhaol ar ymddygiad, lles a
chynnydd academaidd disgyblion."

Arweinyddiaeth a Rheolaeth

Mae adroddiad Estyn yn nodi, "Mae'r pennaeth a'r uwch dim arweinyddiaeth yn
cydweithio'n llwyddiannus i gyfleu gweledigaeth glir yn seiliedig ar ddiwylliant o
ddisgwyliadau uchel i'r holl ddisgyblion. O ganlyniad, mae gan staff ymrwymiad
cryf i 'ddatblygu pobl ifanc i fyw bywyd i'r eithaf a dod yn oedolion cyfrifol sy'n
cyfrannu'n gadarnhaol at gymdeithas."

Safonau

Ers 2020, o ganlyniad i bandemig COVID, nid yw Llywodraeth Cymru yn
disgwyl i ysgolion gyflwyno ffurflenni ar gyfer yr holl gasgliadau data statudol a
fyddai wedi'u casglu cyn gwyliau haf yr ysgol. Mae hyn yn cynnwys Casglu Data
Cenedlaethol (CDC) 2020 a chasgliad data Profion Cenedlaethol Cymru (PCC)
2020.

Gellir gweld yr adroddiad arolygu diweddaraf gan Estyn yn:

Inspection report Cwmtawe Community School 2018 (gov.wales)

Ansawdd adeilad a llety'r ysgol

Yn 6l yr arolwg cyflwr a gynhaliwyd yn 2015, ar mae'r ysgol wedi derbyn gradd
categori C ar gyfer ei chyflwr cyffredinol. Amcangyfrifir bod yr 6l-groniad o waith
cynnal a chadw ar gyfer y safle hwn yn werth oddeutu £1,155,822. Mae'r ffigur
hwn yn cynrychioli cyfanswm cost yr holl waith cynnal a chadw y nodwyd ei fod
yn ofynnol yn yr ysgol.

Nid oes unrhyw waith cyfalaf na throsglwyddo neu waredu tir neu adeiladau yn
codi o ganlyniad i'r cynnig.

https://www.estyn.gov.wales/system/files/2021-08/Inspection%20report%20Cwmtawe%20Community%20School%202018.pdf

Beth yw'r effaith y cynnig ar ddisgyblion a rhieni?

Rhagwelir na fydd y newidiadau arfaethedig yn cael unrhyw effaith andwyol ar
ddisgyblion. Dros y 5 mlynedd diwethaf, gwelwyd gostyngiad yn nifer y
disgyblion sy'n mynychu Canolfan Cefnogi Dysgu Ysgol Gymunedol Cwmtawe i
ddisgyblion ag ALIP. Ym mis Medi 2024, bydd 0 disgybl yn mynychu'r ganolfan.
Felly, ni fydd y cynnig i gau'r ganolfan yn effeithio ar y disgyblion sy'n mynychu
Ysgol Gymunedol Cwmtawe ar hyn o bryd.

Ar gyfer disgyblion o fewn yr Awdurdod Lleol sy'n derbyn CDU ar gyfer Alp,
darperir cymorth mewn sefydliadau prif ffrwd yn unol & CDUau disgyblion unigol
ac mae'n ffurfio rhan o gontinwwm o gefnogaeth yn unol & Deddf Anghenion
Dysgu Ychwanegol a Thribiwnlys Addysg (Cymru). Mae'r Ddeddf yn pennu bod
gan ysgolion prif ffrwd ddyletswydd i ddarparu darpariaethau dysgu ychwanegol
(DDdY) i gefnogi dysgwyr ag ADY fel y nodir yn eu CDU.

Mae plant a phobl ifanc sydd ag ALIP yn derbyn cefnogaeth gan staff arbenigol
ar wahanol lefelau, gan gynnwys; ymgynghori ar gyfer unigolion a grwpiau o
ddysgwyr; gwaith achos unigol a gwaith systemig fel darparu hyfforddiant o
ansawdd uchel. Yn ogystal, mae gan Wasanaeth Cynhwysiant Castell-nedd
Port Talbot Iwybr Alp y cytunwyd arno sy'n nodi'n glir yr ymateb fesul cam a
phan fo'n briodol cynnwys gweithwyr proffesiynol perthnasol. Bydd y
Gwasanaeth Cynhwysiant hefyd yn parhau i ddatblygu gwybodaeth a gallu
ysgolion i nodi anghenion yn gynnar a darparu cymorth priodol drwy ddarparu
hyfforddiant proffesiynol.

Mae'r cynnig hwn hefyd yn sicrhau bod disgyblion sydd ag ALIP yn cael cyfle i
gael eu haddysgu yn eu dalgylch ochr yn ochr &'u cyfoedion, gan leihau'r angen
am deithio ychwanegol i Ganolfan Cefnogi Dysgu. Mae lles emosiynol plant a
phobl ifanc sy'n profi ALIP yn flaenoriaeth wrth hyrwyddo canlyniadau mwy
cadarnhaol i'r grwp hwn. Yng Nghastell-nedd Port Talbot, rydym wedi ymrwymo
I hyrwyddo hawliau plant a phobl ifanc. Gan gyfeirio at Erthygl 31 o Gonfensiwn
y Cenhedloedd Unedig ar Hawliau Plentyn (CCUHP), mae hefyd yn bwysig
lawn sicrhau dull cytbwys lle mae'r plentyn neu'r person ifanc yn cael cyfleoedd

cynlluniedig i ymlacio, chwarae a datblygu ystod o sgiliau eraill (y gallent eu
caffael yn haws na sgiliau llythrennedd) i gefnogi eu lles emosiynol. Mae
darpariaeth i gefnogi hyder a lles emosiynol dysgwyr ag anghenion llythrennedd
yn allweddol a gall lleoliadau prif ffrwd ddatblygu hyn drwy sicrhau bod y plant
a'r bobl ifanc yn teimlo eu bod yn rhan o gymuned ddysgu sy'n cydnabod eu
hanghenion ac sy'n ymateb iddynt. Dylai fod gan ddysgwyr ymdeimlad cryf o
berthyn yn eu hysgol brif ffrwd leol, lle mae ymdeimlad o berthyn yn elfen graidd
o ymgorffori dull ysgol gyfan o ymdrin a lles emosiynol a meddyliol.

Ni fydd unrhyw effaith negyddol ar ddisgyblion sy'n mynychu Ysgol Gymunedol
Cwmtawe o ganlyniad i'r cynnig hwn. Yn ogystal, mae darparu cefnogaeth
wedi'i thargedu yn unol & CDUau disgyblion unigol ym mhob ysgol uwchradd
brif ffrwd yn yr Awdurdod Lleol yn sicrhau bod disgyblion ag ALIP yn cael cyfle i
gael eu haddysgu yn ysgolion eu dalgylch, gan leihau'r angen am deithio
ychwanegol i Ganolfan Cefnogi Dysgu a chynyddu'r potensial i rai disgyblion
ddefnyddio llwybrau cerdded a beicio sefydledig i'r ysgol.

Beth yw'r effaith ar y gweithlu?

Ar hyn o bryd, nid oes staff ychwanegol yn cael eu cyflogi yng Nghanolfan
Cefnogi Dysgu Ysgol Gymunedol Cwmtawe ar gyfer disgyblion ag ALIP. O
ganlyniad, ni fydd y cynnig hwn yn effeithio'n andwyol ar staff.

Beth yw'r effaith ar drefniadau teithio?

Mae dyletswydd statudol ar bob awdurdod lleol yng Nghymru i ddarparu
cludiant am ddim i ddisgyblion i'w hysgol addas agosaf os ydynt yn byw y tu
hwnt i 'bellter cerdded' diogel i'r ysgol honno. Mae'r term 'ysgol addas' yn
berthnasol i ddalgylch ysgol gynradd prif ffrwd Saesneg, Cymraeg, iaith ddeuol
neu ysgol gynradd brif ffrwd, ysgol uwchradd neu ysgol/dosbarth arbennig a

gynorthwyir yn wirfoddol fel y bo'n briodol. Mae'r gyfraith sy'n ymwneud a
‘pellter cerdded' diogel yn nodi'r diffiniad fel dwy filltir i ddisgyblion o oedran
ysgol gorfodol sy'n derbyn addysg gynradd a thair milltir i ddisgyblion o oedran
ysgol gorfodol sy'n derbyn addysg uwchradd.

Bydd anghenion cludiant disgyblion yn cael eu hasesu yn unol & pholisi Cludiant
o’r Cartref i'r Ysgol y cyngor.

Yn unol & gofynion y Cynllun Teithio i'r Ysgol, mae'r holl ysgolion, ynghyd a
Thim Diogelwch Ffyrdd y cyngor yn ymrwymedig i:
e wella diogelwch ar vy ffyrdd o fewn y gymuned leol
e cynyddu ymwybyddiaeth o faterion teithio
e annog pobl i gerdded, beicio neu ddefnyddio cludiant cyhoeddus i
deithio i'r ysgol lle bynnag y bo'n briodol
e annog teithio annibynnol lle bynnag y bo'n briodol

Mae darparu cefnogaeth wedi'i thargedu yn unol ag CDUau disgyblion unigol
ym mhob ysgol uwchradd prif ffrwd yn yr Awdurdod Lleol yn sicrhau bod
disgyblion sydd ag ALIP yn cael cyfle i gael eu haddysgu yn ysgolion eu
dalgylch, gan leihau'r angen am deithio ychwanegol i Ganolfan Cefnogi Dysgu a
chynyddu'r potensial i rai disgyblion ddefnyddio llwybrau cerdded a beicio
sefydledig i'r ysgol.

Effaith ar ddarpariaeth anghenion dysgu ychwanegol

Darperir cefnogaeth arbenigol i ddisgyblion ag ADY ym mhob sefydliad prif
ffrwd gan gynnwys ysgolion cyfrvng Cymraeg yn unol & CDUau disgyblion
unigol a bydd yn rhan o gontinwwm o gefnogaeth yn unol & Diwygio ADY. Mae
cyfrwng iaith darpariaeth ADY yn rhan annatod o effeithiolrwydd ac ansawdd y
ddarpariaeth ei hun. Roedd pasio Deddf Anghenion Dysgu Ychwanegol a'r
Tribiwnlys Addysg (Cymru) 2018 (y Ddeddf) yn drobwynt yn y cyd-destun hwn
ac yn sefydlu'r egwyddor bod angen i'r system ADY yng Nghymru fod yn
ddwyieithog, ac felly mae'r ddarpariaeth cyfrwng Cymraeg yn hafal i'r
ddarpariaeth cyfrwng Saesneg.

Yn unol & Chod Anghenion Dysgu Ychwanegol Cymru, mae gan ysgolion prif
ffrwd ddyletswydd i ddarparu darpariaethau dysgu ychwanegol (DDdY) i gefnogi
dysgwyr ag ADY fel y nodir yn eu CDU. Bydd hyn yn sicrhau bod disgyblion ag
ALIP wedi'u hintegreiddio'n llawn a bod ganddynt fynediad cyfartal at bob
agwedd ar weithgareddau a chyfleoedd prif ffrwd yn eu hiaith ddewisol.

Beth yw'r effaith ar addysg cyfrwng Cymraeg?

Bellach mae'n rhaid i bob awdurdod lleol yng Nghymru gynhyrchu Cynllun
Strategol y Gymraeg mewn Addysg (CSGA). Mae'r ddogfen hon yn nodi sut
mae'r awdurdod lleol yn bwriadu hyrwyddo addysgu'r Gymraeg, sut mae'n
bwriadu gweithio tuag at gynyddu nifer y plant sy'n cael eu haddysgu drwy
gyfrwng y Gymraeg a sut y gall helpu i gyrraedd targed Llywodraeth Cymru o
gael miliwn o bobl yng Nghymru yn siarad Cymraeg erbyn 2050.

Mae Canolfan Cefnogi Dysgu Ysgol Gymunedol Cwmtawe i ddisgyblion &
dyslecsia yn ddarpariaeth cyfrwng Saesneg. Ar 6l i'r cynnig hwn gael ei
weithredu, darperir cymorth arbenigol i ddisgyblion ag ADY mewn sefydliadau
prif ffrvd gan gynnwys ysgolion cyfrwng Cymraeg yn unol ag CDUau disgyblion
unigol a bydd yn rhan o gontinwwm o gefnogaeth yn unol &'r Ddeddf Diwygio
ADY, gan arwain at ddarpariaeth cyfrwng Cymraeg sy'n hafal i ddarpariaeth
cyfrwng Saesneg.

Beth yw'r effaith ariannol?

Ariennir Canolfan Cefnogi Dysgu Ysgol Gymunedol Cwmtawe o'r gyllideb
ysgolion ddirprwyedig ac mae'r ysgol yn derbyn cyllid ar gyfer lleoedd
ychwanegol ym Mand E. Yn 2023-2024, derbyniodd yr ysgol £17,176 yn
ychwanegol ar gyfer yr un disgybl Blwyddyn 11 a oedd yn ei mynychu.

Mae'r cynnig yn ceisio cau'r Ganolfan Cefnogi Dysgu ac felly byddai cyllideb yr
ysgol yn cael ei haddasu yn unol & hynny.

Pe bai'r cynnig yn cael ei gymeradwyo, bydd yr arian yn cael ei ailbwrpasu i
ddarparu darpariaeth ychwanegol mewn meysydd lle rydym wedi nodi'r angen

mwyaf.

Nid oes unrhyw dderbyniadau cyfalaf sy'n uniongyrchol gysylltiedig &'r cynnig
hwn.

Asesiad Effaith Integredig

Cynhaliwyd Asesiad Effaith Integredig i gynorthwyo'r Cyngor i gyflawni ei
ddyletswyddau deddfwriaethol o dan Ddeddf Cydraddoldeb 2010, Rheoliadau
Safonau'r Gymraeg (Rhif 1) 2015, Deddf Llesiant Cenedlaethau'r Dyfodol
(Cymru) 2015 a Deddf yr Amgylchedd (Cymru) 2016.

Mae'r asesiad wedi nodi, os bydd y cynnig yn mynd yn ei flaen, mae'n debygol
o gael effaith gadarnhaol ar oedran, anabledd a rhyw, ac yn niwtral ar gyfer hil,
crefydd neu gred a chyfeiriadedd rhywiol, ailbennu rhywedd, priodas a
phartneriaeth sifil a beichiogrwydd a mamolaeth. Gall y cynnig hefyd gael effaith
gadarnhaol ar gyfleoedd i ddefnyddio'r Gymraeg. Bydd y cynnig yn cael
effeithiau niwtral a chadarnhaol ar anfantais economaidd-gymdeithasol. Mae'n
annhebygol y byddai'r cynnig yn effeithio ar fioamrywiaeth.

Beth yw'r goblygiadau cyfreithiol?

Bydd y cynnig yn cau darpariaeth ADY mewn ysgol brif ffrwd (Ysgol Gymunedol
Cwmtawe) lle mae'r disgyblion a dderbynnir yn ychwanegol at y nifer derbyn ar
gyfer yr ysgol a lle mae'r ddarpariaeth yn cael ei chydnabod gan y Cyngor fel un
sydd wedi'i chadw ar gyfer disgyblion ag ADY. Mae hyn felly'n golygu newid a
reoleiddir sy'n gofyn am gyhoeddi'r cynnig yn statudol. Mae Deddf Safonau a
Threfniadaeth Ysgolion (Cymru) 2013 (y Ddeddf) yn darparu'r fframwaith
deddfwriaethol y gall y cyngor ei ddefnyddio i weithredu cynnig. Mae Céd

Trefniadaeth Ysgolion Llywodraeth Cymru, Tachwedd 2018, a wnaed o dan
Adrannau 38 a 39 o'r Ddeddf, yn gosod gofynion a chanllawiau ar y cyngor ar
faterion sy'n ymwneud & threfniadaeth ysgolion. Mae gweithdrefnau'r cyngor yn
unol & gofynion deddfwriaethol.

Yr effaith ar ddefnydd cymunedol

Ni ddylai'r cynnig gael unrhyw effaith andwyol ar gymunedau Ysgol Gymunedol
Cwmtawe nac mewn ysgolion prif ffrwd eraill lle mae disgyblion ag ALIP yn
mynychu, gan nad yw'r cynnig yn effeithio ar unrhyw ddefnydd cymunedol.

Effeithiau ar gymunedau'r cymoedd

Bydd yr effaith ar gymunedau cymoedd Castell-nedd Port Talbot yr un fath a
holl ardaloedd eraill y fwrdeistref sirol gan y bydd y ddarpariaeth yn derbyn
disgyblion o bob rhan o’r fwrdeistref sirol. Ar hyn o bryd, nid oes unrhyw
ddisgyblion yn mynychu'r ganolfan. Bydd darpariaeth ar gyfer disgyblion ag
ALIP yn parhau i gael ei darparu ym mhob ysgol uwchradd brif ffrwd ar draws yr
Awdurdod Lleol.

Rheoli risgiau

Cynhaliwyd asesiad risg dan bolisi Rheoli Risgiau 2015 y cyngor.

Mae meysydd risg posib wrth roi'r cynnig ar waith yn cynnwys:

¢ nid yw deilliannau addysgol disgyblion yn gwella
e ymateb cadarnhaol gan y rhieni
e gwahaniaethu yn erbyn nodweddion gwarchodedig sy'n arwain at effaith

negyddol ar un neu fwy o grwpiau gwarchodedig

e nid yw staff sydd a sgiliau ac arbenigedd priodol ar gael ym mhob ysgol

Bydd methu a rhoi'r cynnig ar waith yn arwain at beidio & gwireddu'r buddion
dysgu/addysgu ac ariannol canlynol, yn enwedig mewn perthynas a:

¢ Nid yw disgyblion ag ALIP wedi'u hintegreiddio'n llawn ac ni fyddant yn
cael mynediad cyfartal at bob agwedd ar weithgareddau a chyfleoedd
prif ffrwd yn eu dalgylch/ysgol gymunedol.

e Mwy o bwysau ariannol drwy ariannu lleoedd sydd wedi'u cynllunio nad
oes eu hangen mwyach

O ystyried nad oes unrhyw ddisgyblion yn mynychu'r ganolfan ar hyn o bryd a
bod anghenion disgyblion & CDUau ar gyfer Alp yn cael eu diwallu mewn
ysgolion prif ffrwd o fewn yr Awdurdod Lleol ar hyn o bryd, a bod cymorth o
ansawdd uchel ar gael gan staff arbenigol yr awdurdod lleol i sicrhau bod
disgyblion ag ALIP yn gallu cael mynediad llawn at addysg brif ffrwd, bydd
effeithiau posib y risgiau a nodwyd yn cael eu lliniaru trwy weithredu'r cynnig.

Proses ac ymgynghoriad cyfreithiol

Cyflwynir y cynnig hwn ar gyfer trefniadaeth ysgolion dan Raglen Strategol
Gwella Ysgolion y cyngor. Mae angen ymgynghoriad ffurfiol yn unol & Chod
Trefniadaeth Ysgolion Llywodraeth Cymru, Tachwedd 2018, sy'n nodi'r
gweithdrefnau i'w dilyn, gan gynnwys cynnwys y ddogfen ymgynghori a'r rheini
y dylid ymgynghori & hwy.

Cyngor Bwrdeistref Sirol Castell-nedd Port Talbot sy'n cyflwyno'r cynnig ac
mae'r cyngor am glywed barn yr holl bartion sydd & budd yn y mater cyn
penderfynu a ddylid rhoi ei gynnig ar waith ai peidio. Bydd y cyngor yn ystyried
yr holl ymatebion i'r ymgynghoriad hwn wrth wneud ei benderfyniad a
chyhoeddir adroddiad ar yr ymgynghoriad ar ddiwedd y cyfnod ymgynghori.
Bydd yr adroddiad ymgynghori'n crynhoi'r materion a grybwyllwyd gan

ymgyngoreion ac yn cynnwys ymateb gan y Cyngor. Bydd yr adroddiad
ymgynghori hefyd yn amlinellu barn Estyn am y cynnig.

Ar 0l ystyried y farn a fynegir gan bartion & diddordeb, os bydd y cyngor yn
penderfynu parhau a'r cynnig, bydd yn cyhoeddi cynnig statudol. Unwaith y bydd y
cynnig statudol yn cael ei gyhoeddi, bydd cyfnod o 28 niwrnod i ymateb yn
ysgrifenedig, sef y 'cyfnod gwrthwynebu'. Dim ond gwrthwynebiadau a gyflwynir yn
ystod y cyfnod hwn fydd yn cael eu hystyried. Os derbynnir gwrthwynebiadau,
cyhoeddir adroddiad gwrthwynebiadau ar ddiwedd y cyfnod gwrthwynebu. Bydd yr
adroddiad hwn yn crynhoi pob gwrthwynebiad a gyflwynwyd ac yn darparu ymateb
y Cyngor.

Sylwer: sylwer mai gwrthwynebiadau ysgrifenedig a gyflwynir yn ystod cyfnod
yr hysbysiad statudol yn unig a gaiff eu hystyried. Bydd angen ailgyflwyno
sylwadau a gyflwynir fel rhan o'r broses ymgynghori yn ysgrifenedig yn ystod y
cyfnod hysbysiad statudol er mwyn eu hystyried yn wrthwynebiadau.

Ar 6l i'r cyfnod gwrthwynebu ddod i ben, mae'n ofynnol i'r cyngor benderfynu ar
y cynnig a bydd y mater yn mynd gerbron Bwrdd y Cabinet dros Addysg, Sgiliau
a Lles y Cyngor am benderfyniad. Wrth wneud penderfyniad, bydd Bwrdd y
Cabinet yn ystyried unrhyw wrthwynebiadau a gyflwynir ynghyd &'r achos dros y
cynnig. Penderfynir ar y cynnig yn unol a gofynion Deddf Safonau a
Threfniadaeth Ysgolion (Cymru) 2013 a'r Céd Trefniadaeth Ysgolion 2018
cysylltiedig.

Ymgynghori & phlant a phobl ifanc

Wrth gyflwyno cynigion, mae'n bwysig y gwneir trefniadau addas i ymgynghori &
disgyblion. Bydd y Cyngor yn ymgynghori & disgyblion Ysgol Gymunedol
Cwmtawe a bydd yr wybodaeth a gesglir yn y sesiynau hyn yn cael ei chynnwys
yn yr adroddiad ymgynghori terfynol.

Amserlen y broses

Rhaid i'r broses ymgynghori ddilyn canllawiau Llywodraeth Cymru fel y nodir
yng Nghod Trefniadaeth Ysgolion 2018.

Cytunodd y Bwrdd Craffu ar Addysg, Sgiliau a Lles i ymgynghori ar y cynnig ar
12 Medi 2024. Bydd ymgynghoriad ffurfiol yn digwydd yn ystod y cyfnod rhwng
5 Tachwedd 2024 ac 16 Rhagfyr 2024.

Y dyddiad gweithredu ar gyfer y cynnig fydd 1 Medi 2025.

Trefnir cyfarfodydd gyda'r llywodraethwyr a'r staff yn 6l yr angen er mwyn
derbyn sylwadau ac awgrymiadau yn ystod cyfnod yr ymgynghoriad. Bydd y
cyfarfodydd hyn hefyd yn rhoi cyfle i ofyn cwestiynau am y cynnig.

Ymgynghorir & disgyblion yn ystod y diwrnod ysgol ar adeg sy'n tarfu cyn lleied
a phosib.

Gwneud sylwadau ar y cynnig
Pwrpas y ddogfen ymgynghori hon yw darparu gwybodaeth a gwahodd barn ar
gynnig y Cyngor i gau Canolfan Cefnogi Dysgu Ysgol Gymunedol Cwmtawe ar

gyfer disgyblion ag ALIP. Os oes gennych gwestiynau am y ddogfen
ymgynghori hon, cysylltwch &'r Cyngor yn y cyfeiriad isod.

20



Mae rhestr lawn o’r rheini yr ymgynghorir & nhw i'w gweld isod:

Rhestr o'r Ymgyngoreion

Ysgol Gymunedol Cwmtawe
Rhieni/Gofalwyr

Staff

Corff Llywodraethu

Y gymuned ysgol ehangach

NAASH (Fforwm Ysgolion
Uwchradd)

LLAN (Fforwm Ysgolion Cynradd)

Awdurdodau sy'n ffinio —
Abertawe/Pen-y-bont ar Ogwr/Sir
Gaerfyrddin/Powys/RhCT

Holl ysgolion eraill CNPT

Cyngor Tref Pontardawe

Cyngor Cymuned Cilybebyll

Aelodau Etholedig CNPT

Is-adran Rheoli Ysgolion LIC

Cyfarwyddwyr Addysg Esgobaethol

- Esgobaeth Mynyw, Abertawe
- Esgobaeth Llandaf, Bro
Morgannwg

Aelod Seneddol (Senedd y DU) ac
Aelod o'r Senedd

ar gyfer Castell-nedd

Undebau Llafur

Aelodau Rhanbarthol o'r Senedd

Estyn

Partneriaid ADY

Consortiwm Addysg Rhanbarthol
(ERW)

Partneriaeth Plant a Phobl Ifanc (gan
gynnwys Datblygiad y Blynyddoedd
Cynnar a Gofal Plant)

Uned Cludiant Integredig CBSCNPT

Comisiynydd yr Heddlu a Throseddu

Partneriaeth Cymunedau'n Gyntaf

Swyddogion CNPT

Cynhelir ymgynghoriad ffurfiol yn ystod y cyfnod canlynol: 5 Tachwedd ac 16
Rhagfyr 2024. Rhaid cyflwyno sylwadau ar y cynnig yn ysgrifenedig drwy
lythyr, e-bost neu ar y ffurflen sylwadau sydd ynghlwm wrth y ddogfen hon.

Y dyddiad cau ar gyfer ymatebion i'r ymgynghoriad hwn yw dydd Llun 16
Rhagfyr 2024. Yn anffodus, ni fyddwn yn gallu ystyried unrhyw ymatebion i'r
ymgynghoriad a dderbynnir ar 61 y dyddiad hwn.

Dylid anfon ymatebion i'r cyfeiriad canlynol: Y Cyfarwyddwr Addysg, Hamdden a
Dysgu Gydol Oes, (at sylw'r Tim Rhaglen Strategol Gwella Ysgolion), Canolfan
Ddinesig, Port Talbot SA13 1PJ neu e-bostiwch SSIP@npt.gov.uk

Ffurflen sylwadau

Rhowch eich sylw gan gynnwys awgrymiadau ar gyfer dewisiadau amgen ar y
cynnig i gau darpariaeth y ganolfan cymorth dysgu arbenigol ar gyfer disgyblion
oedran uwchradd ag Anawsterau Llythrennedd Penodol (ALIP) yn Ysgol
Gymunedol Cwmtawe, Ffordd Parc Ynysderw, Pontardawe, Abertawe SA8

4EG.

Eich sylwadau/awgrymiadau (mwy o le trosodd)

Neu efallai yr hoffech nodi p'un o'r canlynol sy'n cyd-fynd &'ch barn:

Ticiwch

Rwy'n cefnogi'r cynnig

Nid oes gennyf deimladau cryf o blaid nac yn erbyn y cynnig

Nid wyf yn cefnogi'r cynnig

Cylchwch os ydych chi'n un o'r canlynol:

Ysgol Gymunedol Cwmtawe Athro/Aelod Staff Ysgol nad yw'n
addysgu/Llywodraethwr/Rhiant/Disgybl/Preswylydd Lleol/Arall (nodwch os
gwelwch yn dda)

Ticiwch os hoffech gael gwybod bod yr adroddiad ymgynghori ar gael a rhowch
eich manylion cyswilt:




Datodwch y ffurflen hon a'i hanfon at:

Cyfarwyddwr Addysg, Hamdden a Dysgu Gydol Oes, Canolfan Ddinesig, Port Talbot
SA13 1PJ

neu e-bostiwch eich sylwadau at: ssip@npt.qov.uk

Mae'n rhaid derbyn yr holl sylwadau erbyn 16 Rhagfyr 2024, fan bellaf

Sylwadau/awgrymiadau ychwanegol

